
Secretariado
Devisao Relacdes Publicas, Audiovisual e Documentacéo
Agenda N° 169/11
Reuniaun Plenaria Extraordinaria Kuarta-feira 28 de Janeiro de 2009

Sesaun Plenaria ba loron ohin nian, preside husi Presidente Parlamento
Nacional Sr. Fernando Lasama de Aratjo hamutuk ho I° Vice Presidente Parlamento
Nacional Sr. Vicente da Silva Guterres, 11° Vice Presidente Sra. Maria da Costa Paix4o,
Sekertaria Mesa Sra. Maria Terezinha Viegas no 1° Vice Sekertaria Sra. Maria Exposto.

Antes hahu Plenaria Presidente informa ba Plenaria tomak katak ohin dader oras
09HO00 OTL Mesa konvoka Konferensia Leaders Bankadas nebe ho resultadu, Leaders
Bankadas sira konkora no perkupa ho debate Orsamento Geral Estado 2009, debate ida
ne’e tuir Leaders Bankadas sira katak tenki remata iha loron sanulu tuir Regimento hodi
nune’e Plenaria hela deit loron rua. Leaders Bankadas sira mos fo konfiansa no reforsa
Mesa atu uja nian kompentensia hodi diriji Plenaria. Konferensia Leaders Bankadas mos
foti desijaun katak sei limiti Pontu de Ordem, Deklarasaun Votus, Intervensaun husi
Senhores Deputados no Pedido Esklarecimento.

Plenaria Parlamento Nasional ohin nian, participa mos husi Primeiro Ministro Sr.
Kay Rala Xanana Gusméao no membrus IV Governu Konstitusional.

Periodo da Orden do Dia ho uniko asuntu mak hanesan:

Discussaun no votasaun ba espesialidade da Proposta de Lei n. 16/I1 kona ba
(“Orcamento Geral do Estado da Republica Democratica de Timor Leste 2009)

» Senhores Deputados sira kontinua halo diskusaun ba Orsamento Geral Estado

2009 nebe aloka ba Ministerio Solidariedade no Sosial. Presidente konvida
Ministra Solidariedade Sosial Sra. Domingas Mikato Alves atu responde
duvidas no perguntas nebe Senhores Deputados sira halo iha loron 27 fulan

Janeiro tinan 2009.



Tuir Ministra Sra. Mikato Alves, katak agora dadauk total deslokadu fila ba
Bairo maka 11.000, 50 Kampu Refujiadus maka taka ona, MSS hasoru
difikuldade iha base enkuanto ba foti dadus, kona ba Bolsa do Mae agora
MSS fo estudantes iha rai laran no rai liur, ba desastres naturais MSS sempre
tun ba tereinu nebe hasoru desastres naturais.

Kona ba pensaun Veteranus nia MSS simu ona dadus no MSS halo ona
pagamento hahu 2008 no sira nebe seidauk hetan pagamento ami hein husi
Komisaun Homenagen. MSS sei halao enkontru ho Frente Klandestina no
RENETIL atu hadia Lei no koordenasaun ida que diak atu nune’e bele hetan
resultado diak. Ministra Sra. Mikato mos afirma katak Ministerio Soliriedade
Sosial mos ajuda ema nebe uma laiha no ema kiak hanesan feto faluk no
katuas sira.

Senhores Deputados sira halo diskusaun no votasaun ba Proposta de
Alterasaun N° 82 (Kategoria Salarios no Vencimentos) iha Ministerio
Solidariedade Sosial. Proposta de Alterasaun retira husi Uniko Deputado
Proponente Sra. Dep. Arsenio Paixdo Bano husi Bankada Parlamentar
FRETILIN tamba Propotente simu espliksaun no hare katak MSS servicos
maka’as duni.

Senhores Deputados sira halo votasaun ba Dotasaun Orsamento Geral Estado
2009 nebe aloka ba Ministerio Solidariedade Sosial. Resultado votasaun : a
favor 42, kontra 5 no abstensoens 10. Hodi nune’e Orsamento nebe aloka ba
Ministerio Solidariedade Sosial aprovado.

Senhores Deputados sira halo diskusaun ba Proposta de Eliminasun N° 77
(Kategoria Salarios no Vencimentos ho Bens no Servigos) iha Ministerio
Infra-Estruturas nebe atu forma Vice Ministro Infra-Estruturas Proponentes
hus atu elimina Vice Ministro Infra-Estruturas. Deputados Proponentes maka
Sr. Dep. Arsenio Paixdo Bano no Sr. Dep. Antoninho Bianco husi Bankada
Parlamentar FRETILIN. Depois Sekertaria Mesa halo Leitura ba Proposta
ne’e Presidente hodi Mesa nian naran foti desijaun katak Proposta ne’e la
admiti tamba redaksaun ladiak, Presidente husu deskulpa tamba antes ne’e
admitida Proposta de Eliminasaun N° 77 ba debate no Presidente entrega ba



Plenaria maka halo desijaun nebe Plenaria foti desijaun halo votasaun atu
desidi Proposta ne’e admiti ka lae. Resultado votasaun : a favor 0, kontra 38,
abstensoens 5 no la vota 13. Hodi nune’e Proposta de Eliminasaun N° 77 la
admiti.

Presidente halo ona konsulta ho Leaders Bankadas Parlametar katak Mesa la simu
tan Proposta kuando Plenaria debate hela Ministerio nebe refere.

» Senhores Deputados sira halo diskusaun no votasaun ba Proposta de

Eliminasun N° 33 (Kategoria Kapital Desenvolvimento) iha Ministerio Infra-
Estruturas nebe atu hari’i Konstrusaun foun ba Central Elektrika, Linhas
Transmisaun no Supervisaun. Proponentes sira husu atu elimina projektu ida
ne’e. Resultado votasaun : a favor 22, kontra 38 no abstensoens 2. Proposta de
Eliminasaun ne’e la passa. Deputados Proponentes maka Sr. Dep. Inacio
Freitas Moreira, Sr. Dep. Jose Texeira, Sr. Dep. Estanislau da Silva no Sr.
Dep. Antoninho Bianco husi Bankada Parlamentar FRETILIN no Sr. Dep.
Jacob Xavier husi Bankada PPT.

Depois intervalo almoco, Plenaria priside husi Presidente Parlamento Nasional Sr.
Fernando de Aratjo Lasama hamutuk ho I° Vice Presidente Sr. Vicente da Silva Guterres,
11° Vice Presidente Sra. Maria Paix&o, Sekertaria Mesa Sra. Maria Terezinha Viegas no I°
Vice Sekertaria Sra. Maria Exposto, kontinua ho assuntus :

» Senhores Deputados sira halo diskusaun no votasaun ba Proposta de Emenda

N° 83 (Kategoria Kapital Desenvolvimento) iha Ministerio Infra-Estruturas
nebe atu Redus Fundos Konstrusaun ba Nova Central Elektrika Linhas
Transmissaun no Supervisaun. Proponentes sira husu atu halo estudo parcial
liu-liu impaktu ambiental antes Projektu ne’e lao. Resultado votasaun : a favor
23, kontra 38 no abstensoens 0. Hodi nune’e Proposta de Emenda N°
prejikadu. Deputados Proponentes maka Sr. Joaquim Amaral, Sr. Dep. Inacio
Freitas Moreira, Sr. Dep. Aniceto Longuinhos Guterres no Sr. Dep. Arsenio
Paixdo Bano husi Bankada Parlamentar FRETILIN.

Dala ida tan Presidente aviza ba Senhores Deputados katak depois debate

proposta ba Ministerio Infra-Estruturas, Debate fali Ministerio Komersio, Turismo no



Industria nebe sebele hatama ona Proposta de Alterasaun, Eliminasaun no Emenda antes
ita Debate Ministerio Komersio, Turismo no Industria nian assuntus.

> Senhores Deputados sira diskusaun no votasaun ba Proposta de Alterasaun N°
78 (Kategoria Desenvolvimento) iha Ministerio Infra-Estruturas Diressaun
Nasional Estradas, Pontes no Kontrol Cheias. Proponentes husu atu Osan nebe
aloka ba Hatudu nebe la passa aloka fali fundos atu kontrol estradas at kuando
Desastres Naturais akontese. Resultado votasaun : a favor 47, kontra 6 no
abstensoens 10. Deputados Proponentes maka Sr. Dep. Fernando Dias
Gusmdo husi Bankada Parlamentar PSD no Sr. Dep. Pedro Martires Costa
husi Bankada Parlamentar CNRT. Deputados Proponentes mos Retira sira nia
Proposta de Alterasaun N° 22.

» Senhores Deputados sira halo votasaun ba Dotasaun Orsamento Geral Estado
2009 nebe aloka ba Ministerio Infra-Estrutura. Resultado votasaun : a favor
37, kontra 16 no abstensoens 7. Hodi nune’e Orsamento nebe aloka ba
Ministerio Infra-Estruturas aprovado.

» Senhores Deputados sira halo diskusaun no votasaun ba Proposta de
Alterasaun N° 23 (Kategoria Bens no Servicos) iha Ministerio Turismo,
Komersio no Industria — Seguransa Alimentar. Proponentes husu atu hamenus
oituan husi Proposta nebe mai husi Governo. Resultado votasaun : a favor 22,
kontra 34 no abstensoens 8. Proposta de Alterasaun ne’e la passa. Deputados
Proponentes maka Sr. Dep. Osorio Florindo, Sra. Dep. Josefa Soares no Sr.
Dep. Estanislau da Silva husi Bankada Parlamentar FRETILIN.

» Senhores Deputados sira halo diskusaun no votasaun ba Proposta de
Alterasaun N° 27 (Kategoria Bens do Servicos) iha Ministerio Turismo,
Komersio no Industria, Proponentes husu atu hamenus USD $ 40,000.000
husi dotasaun inicial USD $ 48,250.000 sai USD $ 8,250.000. Resultado
votasaun : a favor 13, kontra 37 no abstensoens 7. Proposta de Alterasaun ne’e
la passa. Deputados Proponente maka Sra. Dep. Fernanda Mesquita Borges,
Sr. Dep. Mateus de Jesus no Sr. Dep. Jodo Maia da Conceicdo husi Bankada

Parlamentar PUN.



Presidente husu ba Senhores Deputados sira katak Plenaria ohin loron ita halao
to’o 10H00 OTL, hodi nune’e Senhores Deputados sira halo votasaun ba Proposta nebe
mai husi Mesa kona ba prolonga Plenaria to’o 22H00 OTL. Resultado votasaun : a favor
39, kontra 14 no abstensoens 3. Hodi nune’e Plenaria desidi Plenaria to’o 22H00 OTL.

» Senhores Deputados sira halo diskusaun no votasaun ba Proposta de
Eliminasaun N° 2 (Kodigo 0210607) iha Ministerio Turismo, Komersio no
Industria — Inspessaun Geral Jogos. Proponentes sira husu atu Elimina
Proposta husi Governo. Resultado votasaun : a favor 22, kontra 32 no
abstensoens 6. Proposta de Eliminasaun ne’e la passa. Deputados Proponentes
maka Sr. Dep. Jose Fernandes Teixeira, Sra. Dep. Ana Pessoa, Sra. Dep.
Maria Maia dos Reis, Sra. Dep. Ilda Maria da Conceicdo, Sr. Dep. Aniceto
Longuinhos Guterres, Sr. Dep. Francisco Miranda Branco no Sr. Dep. Inacio
Freitas Moreira.

» Senhores Deputados sira halo votasaun ba Dotasaun Orsamento Geral Estado
2009 nebe aloka ba Ministerio Turismo, Komersio no Industria. Resultado
votasaun : a favor 39, kontra 19 no abstensoens 6. Hodi nune’e Orsamento
nebe aloka ba Ministerio Turismo, Komersio no Industria aprovado.

» Senhores Deputados sira halo diskusaun no votasaun ba Proposta de
Alterasaun N° 7 (Kategoria Bens no Servicos) iha Ministerio Agrikultura no
Peskas. Depois rona no simu esplikasaun husi Premeiro Ministro Sr. Kay Rala
Xanana Gusmao, Ministra Finansas Sra. Emilia Pires no Ministro Agrikultura
no Peskas Sr. Eng. Mariano Sabino Assanami Proponentes sira Retira sira
nian Proposta. Deputados Proponente maka Sr. Dep. Mario Viegas
Carrascaldo husi Bankada Parlamentar PSD, Sr. Dep. Estanislau da Silva, Sr.
Dep. Joaquim dos Santos, Sr. Dep. Osorio Florindo no Sr. Dep. Jose Teixeira
husi Bankada Parlametar FRETILIN.

» Senhores Deputados sira halo diskusaun no votasaun ba Proposta de
Alterasaun N° 8 (Kategoria Kapital Menor) iha Ministerio Agrikultura no
Peskas. Resultado votasaun : a favor 18, kontra 28 no abstensoens 10.
Proposta de Alterasaun ne’e la passa. Deputados Proponente maka Sr. Dep.
Eng. Mario Viegas Carrascaldo husi Bankada Parlamentar PSD, Sr. Dep.



Estanislau da Silva, Sr. Dep. Joaquim dos Santos, Sr. Dep. Osorio Florindo no
Sr. Dep. Jose Teixeira husi Bankada Parlametar FRETILIN.

Senhores Deputados sira halo diskusaun no votasaun ba Proposta de
Alterasaun N° 28 (Kategoria Kapital Menor) iha Ministerio Agrikultura no
Peskas nebe atu sosa Traktores. Resultado votasaun : a favor 14, kontra 36 no
abstensoens 6. Proposta de Alterasaun ne’e la passa. Deputados Proponente
maka Sra. Dep. Fernanda Mesquita Borges, Sr. Dep. Mateus de Jesus no Sr.
Dep. Jodo Maia da Conceicdo husi Bankada Parlamentar PUN.

Senhores Deputados sira halo diskusaun no votasaun ba Proposta de
Alterasaun N° 9 (Kategoria Kapital Desenvolvimento) iha Ministerio
Agrikultura no Peskas — Diressaun Nasional Administrasaun no Finansas nebe
atu konstrusaun Jardim Uma Tradisional. Resultado votasaun : a favor 18,
kontra 29 no abstensoens 10. Proposta de Alterasaun ne’e la passa. Deputados
Proponente maka Sr. Dep. Eng. Mario Viegas Carrascaldo husi Bankada
Parlamentar PSD, Sr. Dep. Estanislau da Silva, Sr. Dep. Joaquim dos Santos,
Sr. Dep. Osorio Florindo no Sr. Dep. Jose Teixeira husi Bankada Parlametar
FRETILIN.

Senhores Deputados sira halo diskusaun ba Proposta de Emenda N° 11
(Kategoria Kapital Desenvolvimento) iha Ministerio Agrikultura no Peskas
nebe atu Konstrusaun Eskritorio Armazenamento Informasaun. Proposta de
Emenda ne’e Retira husi Uniko Deputado Proponente Sr. Dep. Jose Teixeira
husi Bankada Parlamentar husi Bankada Parlametar FRETILIN.

Senhores Deputados sira halo diskusaun ba Proposta de Emenda N° 15
(Kategoria Kapital Desenvolvimento) iha Ministerio Agrikultura no Peskas.
Maibe Mesa hare Proposta de Emenda ne’e Prejikadu husi Proposta de
AlterasaunN° 9. Deputados Proponente maka Sr. Dep. Jose Teixeira no Sr.
Dep. Francisco Jeronimo husi Bankada Parlamentar husi Bankada Parlametar
FRETILIN.

Senhores Deputados sira halo votasaun ba Dotasaun Orsamento Geral Estado

2009 nebe aloka ba Ministerio Agrikultura no Peskas. Resultado votasaun : a



favor 39, kontra 15 no abstensoens 1. Hodi nune’e Orsamento nebe aloka ba
Ministerio Agrikultura no Peskas aprovado.

Presidente mos husu ba Senhor/a Ministro/a nebe sira nian Proposta Orsamento
aprovado ona atu simu no konsedera ba prekupasaun no rekomendasaun nebe mai husi
Senhores Deputados sira.

Ikus liu Presidente Sr. Fernando de Aradjo Lasama encerra Plenaria ba ohin loron

no sei kontinua fali Kinta-feira loron 29 fulan Janeiro tinan 2009 oras 10H00 OTL.

Cumprimentos

